
NAZORATSIZLIK VA HUQUQBUZARLIKLAR 
PROFILAKTIKASI MASALALARI

Qоdirоv Оbid Sаfаrоvich 
Shаrоf Rаshidоv nоmidаgi 

“Аmаliy psixоlоgiyа” kаfedrаsi professori, 

psixоlоgiyа fаnlаri dоktоri (DSc)
Emаil: оbid.kоdirоv.79@mаil.ru

Raxmatov Faxriddin Umarovich
Namangan viloyat Ichki ishlar 

boshqarmasi boshlig‘i o‘rinbosari,
Kadrlar boshqarmasi boshlig‘i,

psixоlоgiyа fаnlаri bо‘yichа fаlsаfа dоktоri (PhD)

Annotatsiya: Ushbu maqolada voyaga yetmaganlar o‘rtasida nazoratsizlik va huquqbuzarliklar profilaktikasi masalalari 
yoritilgan bo‘lib, Vatanimizda tub islohotlarni amalga oshirilayotganligi, mamlakatimiz taraqqiyotining yangi poydevorini 
yaratishda fidoyi va vatanparvar yoshlarimiz faol ishtirok etib, barcha sohalarda iqtidorli yoshlarimiz o‘z bilim va 
mahoratlarini ko‘rsatib, ijtimoiy maqomga ega bo‘lib borayotganligi hamda shu davrda voyaga yetmaganlar tomonidan 
sodir etilayotgan huquqbuzarliklarni oldini olish masalalari yoritilgan.

Kalit so‘zlar: davlat va jamiyat, insoniyatning tinchligi, xavfsizligi, diniy ekstremizm, terrorizm, nazoratsizlik, zo‘rovonliklar, 
huquqbuzarliklar, yoshlar jinoyatlari, jismoniy tarbiya, islohotlar, iqtidorli yoshlar, giyohvandlik, ichkilikbozlik, turli g‘oyalar.
Abstract: This article covers the issues of prevention of juvenile delinquency and delinquency, and highlights the fact 
that fundamental reforms are being implemented in our homeland, that our selfless and patriotic youth are actively 
participating in creating a new foundation for the development of our country, that our talented youth in all fields are 
demonstrating their knowledge and skills and gaining social status, and that the prevention of delinquencies committed 
by juveniles during this period is highlighted.

Key words: state and society, peace and security of humanity, religious extremism, terrorism, lack of control, violence, 
delinquencies, youth crimes, physical education, reforms, talented youth, drug addiction, alcoholism, various ideas.
Аннотация: В данной статье рассматриваются вопросы профилактики правонарушений и преступности 
среди несовершеннолетних, подчеркивается, что в нашей стране проводятся коренные реформы, что наша 
самоотверженная и патриотичная молодежь активно участвует в создании новой основы развития нашей страны, 
что наша талантливая молодежь во всех областях проявляет свои знания и умения и обретает социальный статус, 
а также подчеркивается важность профилактики правонарушений, совершаемых несовершеннолетними в этот 
период. 

Ключевые слова: государство и общество, мир и безопасность человечества, религиозный экстремизм, 
терроризм, бесконтрольность, насилие, правонарушения, преступления среди молодежи, физическое воспитание, 
реформы, талантливая молодежь, наркомания, алкоголизм, различные идеи.

K I R I S H
O‘zbekiston Respublikasida yuksak shiddat bilan amalga oshirilayotgan davlat va jamiyat qurilishidagi 

o‘zgarishlar boshqaruv masalasiga tubdan yangicha yondashishni talab qilmoqda, bu esa rahbarlarga mas’uliyat 
hissini ikki karra oshirish vazifasini yuklamoqda. 

Bizga ma’lumki, O‘zbekiston Respublikasining “Ichki ishlar organlari to‘g‘risida”, “Huquqbuzarliklar 
profilaktikasi to‘g‘risida” hamda “Voyaga yetmaganlar o‘rtasida nazoratsizlik va huquqbuzarliklarning profilaktikasi 
to‘g‘risida”gi qonunlar bilan davlatimiz vakolatli idoralari tomonidan Ichki ishlar organlariga voyaga yetmaganlar 
o‘rtasida huquqbuzarliklar profilaktikasini amalga oshirish vazifasi yuklatilgan. Voyaga yetmaganlar o‘rtasida 

I nazoratsizlik va huquqbuzarliklarning profilaktikasi - voyaga yetmaganlarning nazoratsizligi, qarovsizligiga, 
ular tomonidan huquqbuzarliklar yoki boshqa g‘ayriijtimoiy xatti-harakatlar sodir etilishiga imkon beradigan 
sabablar va shart-sharoitlarni aniqlash hamda bartaraf etishga qaratilgan, yakka tartibdagi profilaktika ishi bilan 
birgalikda amalga oshiriladigan ijtimoiy, huquqiy, tibbiy va boshqa chora-tadbirlar tizimi. Yuqoridagi qonunlar 
talablari ijrosini ta’minlash maqsadida, ichki ishlar organlari bir necha yo‘nalishda voyaga yetmaganlar o‘rtasida 
huquqbuzarliklar profilaktikasini amalga oshirib kelmoqda.

Garchand, shu kunga qadar ham ichki ishlar organlari tomonidan voyaga yetmaganlar o‘rtasida 
huquqbuzarliklar profilaktikasi amalga oshirib kelingan bo‘lsada, ushbu faoliyat bilan shug‘ullanuvchi ichki ishlar 
organlari bo‘linmalarining faoliyati samaradorligi yetarli natija bermadi, deb o‘ylaymiz. Shu sababli O‘zbekiston 
Respublikasi Prezidenti rahbarligida Ichki ishlar vazirligi kengaytirilgan Hay’ati yig‘ilishida ushbu masalaga 
alohida e’tibor qaratilib, voyaga yetmaganlar bilan ishlashda yo‘l qo‘yib kelinayotgan ayrim kamchiliklar 
ko‘satib o‘tilib, ushbu yo‘nalishda ishlashning yangi mexanizmi taklif etildi. Shu maqsadda, O‘zbekiston 
Respublikasi Prezidentining 2021 yil 2 apreldagi “Ichki ishlar organlarining jamoat xavfsizligini ta’minlash va 
jinoyatchilikka qarshi kurashish sohasidagi faoliyatini yanada takomillashtirish bo‘yicha qo‘shimcha tashkiliy 
choratadbirlar to‘g‘risida”gi PQ-5050-son qarori qabul qilindi. Qaror asosida, “Xavfsiz ta’lim muassasasi” 
tamoyili asosida voyaga yetmaganlar orasida huquqbuzarliklarning barvaqt oldini olish maqsadida umumiy 
o‘rta ta’lim muassasalariga voyaga yetmaganlar masalalari bo‘yicha inspektor-psixolog lavozimlari joriy etilib, 
ularning bevosita xizmat o‘tash joyi etib umumiy o‘rta ta’lim muassasalari sifatida belgilandi. Shuningdek, yangi 
joriy qilingan tizim asosida, inspektor-psixologlar zimmasiga har bir o‘quvchi kesimida umumiy o‘rta ta’lim 
muassasalarida psixologik muhitni yaxshilash, voyaga yetmaganlar orasida qonunbuzilishlarga murosasiz 
munosabatda bo‘lish hissini shakllantirish, muammoli o‘quvchilar bilan ularning yashash joylarida ota-onalari 
ishtirokida manzilli ishlash vazifalarini yuklash belgilandi.

Bugungi kunda Hukumat qarori ijrosi ta’minlanib, Ichki ishlar vazirligi tizimida hududlar kesimida inspektor-
psixolog lavozimlari jamlandi, ularga maktabgacha va maktab ta’limi vazirligi tomonidan voyaga yetmaganlar 
masalalari bo‘yicha inspektor-psixologlar uchun umumta’lim maktablaridan xizmat xonalari ajratildi. Bu boradagi 
faoliyatini samarali tashkil etish uchun Ichki ishlar vazirining tegishli buyrug‘i bilan “Ichki ishlar organlarining 
voyaga yetmaganlar masalalari bo‘yicha bo‘linmalari faoliyatini tashkil etish bo‘yicha vaqtinchalik nizom” 
tasdiqlanib, ularning faoliyatini tashkil etish mexanizmi belgilab berildi. Nizom asosida voyaga yetmaganlar 
masalalari bo‘yicha bo‘linmalarning asosiy vazifalari etib, voyaga yetmaganlar o‘rtasida kriminogen vaziyat 
to‘g‘risidagi axborotni kompleks va tizimli tahlil qilish, mavjud kuch va vositalardan foydalanish samaradorligini 
baholash, voyaga yetmaganlar tomonidan sodir etilgan huquqbuzarlik sodir etilishiga olib keluvchi sabablar 
va sharoitlarni aniqlash hamda bartaraf etish; har bir o‘quvchi kesimida umumiy o‘rta ta’lim muassasalarida 
psixologik muhitni yaxshilash, voyaga yetmaganlar orasida qonunbuzilishlarga murosasiz munosabatda bo‘lish 
hissini shakllantirish, muammoli o‘quvchilar bilan ularning yashash joylarida ota-onalari ishtirokida manzilli 
ishlash; voyaga yetmaganlar, ularning ota-onasi yoki ota-ona o‘rnini bosuvchi shaxslarning huquqlari, erkinliklari 
va qonuniy manfaatlari buzilishi bilan bog‘liq murojaatlarini ko‘rib chikish;

huquqbuzarlik yoki boshqa g‘ayriijtimoiy hatti-harakat sodir etgan voyaga yetmaganlarga nisbatan ta’sir 
choralarini qo‘llash to‘g‘risida vakolatli organlarga yoki voyaga yetmaganlar huquqbuzarliklar profilaktikasini 
bevosita amalga oshiruvchi hamda unda ishtirok etuvchi organlar va muassasalarga takdimnoma va takliflar 
kiritish; 

voyaga yetmaganlarni markazlarga, ixtisoslashtirilgan ta’lim muassasalariga, o‘quv-tarbiya muassasalariga 
belgilangan tartibda joylashtirish uchun taaluqli hujjatlarni tayyorlash va joylashtirish bo‘yicha chora-tadbirlarni 
amalga oshirish; 

voyaga yetmaganlarni ta’minlash, tarbiyalash va ularga ta’lim berish bo‘yicha o‘z majburiyatlarini bajarishdan 
bo‘yin tovlayotgan yoki lozim darajada bajarmayotgan yoxud ularning xulq-atvoriga salbiy ta’sir kursatayotgan, 
ular bilan shafqatsiz muomalada bo‘layotgan ota-onalar yoki ota-ona o‘rnini bosuvchi shaxslar bilan profilaktik 
tadbirlarni tashkil etish; voyaga yetmaganlarning huquqini himoya qilish choralarini ko‘rish belgilab berildi. 

Shuningdek, ushbu Nizomda inspektor-psixologlarning faoliyat samaradorligini belgilovchi indikatorlar 
sifatida quyidagilar belgilandi: ta’lim muassasasi ichki nazoratida va voyaga yetmaganlar komissiyasi hisobida 
bo‘lgan o‘quvchilar sonining kamayishi; voyaga yetmaganlar o‘rtasida turli g‘ayriijtimoiy xatti-harakatlar, ulardagi 
addiktiv xulq-atvor, asotsial xulq-atvor, suisidal xulq-atvor, jinoyatchilik darajasining pasayishi; 

T A H L I L  V A  N A T I J A L A R
Addiktiv xulq-atvor (ingl. Addiction-qaramlik) - insonning muayyan turdagi harakat yoki holatga nisbatan 

qaramligi. Misol uchun, psixotrop vositalarga, internetga, pornografik materiallarga qaramlik. Asotsial xulq-
atvor (ingl. Asocial-jamiyat talablariga zid) - insonning jamiyatda o‘rnatilgan tartib va qoidalarga zid bo‘lgan, 
ma’naviyatsiz va huquqqa zid xulq-atvori. Ushbu xulq-atvor ko‘p hollarda uydan ketib qolish, “o‘z dunyosiga” 
bekinib olish, ijtimoiy munosabatlarga kirisha olmaslikda, o‘zini-o‘zi o‘ldirishga suiqasd qilishda namoyon bo‘ladi. 

ISuisidal xulq-atvor - insonning o‘zini-o‘zi o‘ldirishgaga suiqasd qilish yoki o‘zini-o‘zi o‘ldirish haqida 

fikrlaydigan, rejalashtiradigan va amalga oshiradigan xulq-atvor. sinfdan tashqari, jamoat ishlariga jalb qilingan 
ijtimoiy jihatdan xavfli ahvolda bo‘lgan, g‘ayriijtimoiy hatti-harakatlar sodir etgan voyaga yetmaganlar sonining 
kamayishi;

yozda sog‘lomlashtirish, dam olish va ish bilan ta’minlashning uyushgan turlari bilan qamrab olingan 
o‘quvchilari sonining ko‘payishi. Joriy etilgan mazkur tizimlar samarasida, hozirda inspektor-psixologlar 
umumta’lim maktablarida faoliyat yuritib, har bir o‘quvchi kesimida ularning turmush-tarzi hamda axloq-odob 
normalariga munosabati o‘rganib kelinmoqda. 

Hozirda respublikamizda 10 115 dan ortiq maktablarda tahsil olib kelayotgan 6 mil 243 ming 764 nafardan 
ziyod o‘quvchilar bilan inspektor-psixologlar tomonidan olib borilgan o‘rganish ishlari (60 094 nafarining 
xonadonlariga borib yashash sharoiti o‘rganildi, 57 173 nafarining ota-onasi bilan suhbatlar olib borildi, 6 187 
nafarining ota-onasi MJtKning 47-moddasi asosida ma’muriy javobgarlikka tortildi, 63 435 nafari bilan bevosita 
profilaktik ishlar olib borildi) jarayonida, ularning 52 069 nafari (0,83 foizi) tarbiyasi og‘ir ekanligi aniqlandi. 

Jumladan: Namanganda 712 ta maktab faoliyat ko‘rsatadi, 509 491 nafar o‘quvchi tahsil olmoqda, ularning 
4 568 nafari (0,89 foizi) tarbiyasi og‘ir; 

Ma’lumki, aynan o‘smirlar ham ijobiy, ham salbiy ta’sirlarga tez, oson beriluvchan bo‘ladi. Ular, ayniqsa, o‘tish 
yoshida o‘zini ko‘rsatgisi, qobiliyatini namoyon etgisi keladi. Agar maktabda, oilada bunga imkon topolmasa, 
qulay sharoitni ko‘cha-ko‘ydan izlashadi. Qarabsizki, jinoiy guruhlarga qo‘shilib qolishi ham hech gap emas.

Jinoiy guruhdagi tengdoshlari yangi a’zoni o‘zlaricha qo‘llab-quvvatlashadi. To‘daboshi esa «Sen zo‘rsan, 
ko‘p ishga qodirsan», deb dalda berib turadi. Hali hayotda oq-qorani tanib ulgurmagan bolaga sodir etgan 
jinoyatini qahramonlik deya maqtashadi. Shu tariqa uning dunyoqarashi jamiyatdagi odob-axloq me’yorlariga, 
amaldagi qonun-qoidalarga zid ravishda shakllana boradi. Guruh tarkibidagi o‘smirlar taxminan 30 foiz 
jinoyatlarni kattalar ishtirokida sodir etar ekan.

O‘smirlarning jinoiy guruhlari odatda biror-bir yetakchi atrofida shakllanadi. Ko‘pincha to‘daga a’zolarning 
yoshi kattarog‘i yetakchilik qiladi. Aksar hollarda bunday jinoiy guruhlar bir hududda yashovchi o‘smirlardan 
tarkib topadi. Guruh a’zolarining ko‘pchiligi qonun-qoidalarni pisand qilmaydi, shafqatsizlikka moyil bo‘ladi, 
ayrimlari kashandalikka, ichkilikka, hatto giyohvandlikka ruju qo‘yadi.

Voyaga yetmaganlarning jinoyat ko‘chasiga kirishiga sabab bo‘ladigan omillar esa hammaga ma’lum. 
Ammo ularni yana bir bor eslatib o‘tish foydadan xoli bo‘lmaydi, deb o‘ylaymiz. Bularga quyidagilar kiradi:

– oiladagi nosog‘lom muhit;
– moddiy va ma’naviy yetishmovchiliklar;
– bolalarning qarovsiz va nazoratsiz qoldirilishi;
– ommaviy axborot vositalarida, telegramda, filmlarda zo‘ravonlik va shafqatsizliklarning targ‘ib qilinishi;
– ta’lim muassasalarida samarali profilaktik ishlar olib borilmasligi;
– voyaga yetmaganlarning bo‘sh vaqtini mazmunli tashkil etilmaganligi;
– ijtimoiy og‘ir ahvolda qolgan voyaga yetmaganlar tomonidan sodir etilayotgan huquqbuzarliklarga 

huquqni muhofaza qilish idoralari yetarlicha e’tibor bermasligi;
– yoshlarga o‘rnak bo‘layotgan kattalar orasida giyohvandlik va ichkilikbozlikning avj olishi.
Tadqiqotchilarning fikricha, voyaga yetmaganlar o‘rtasida jinoyatchilikning oldini olish uchun huquqni 

muhofaza qilish organlarining bu boradagi faoliyatini tubdan takomillashtirish maqsadga muvofiq. Soha 
xodimlari bunday jinoyatchilikning sabab va omillarini aniqlash uchun oilalar, ta’lim muassasalari bilan yaqin 
hamkorlikda, kompleks tarzda ish olib borishlari lozim.

Voyaga yetmagan jinoyatchi shaxsi shakllanish yo‘lining birinchi bosqichi tarbiyasining og‘irligidadir. 
Tarbiyasi og‘irlikning ijtimoiy ildizlarini bolaning oilasidan va uni o‘rab turgan muhitdan izlash lozim. Bunday 
o‘smir o‘z qilmishlarni ko‘pincha tashqi ta’sir ostida amalga oshiradi. Uning hatti-harakatlari o‘zgarishi muhitning 
o‘zgarishiga bog‘liq. Bunday vaziyatda huquqbuzarliklarning oldini olishning umumiy subyektlari bo‘lgan ta’lim 
muassasalari, mahalla va keng jamoatchilik o‘smirga o‘z vaqtida ijobiy ta’sir ko‘rsatishi muhim ahamiyat kasb 
etadi.

Voyaga yetmagan shaxslar nafaqat dars jarayonida, balki darsdan tashqari vaqtlarda ham ota-onalarining, 
ta’lim muassasasining nazorati va tarbiyaviy ta’siri ostida bo‘lishi kerak. Tahlil etilgan ijobiy natijalar shundan 
dalolat beradiki, qayerda pedagogik jamoalar bunday javobgarlikni o‘z zimmalariga olib, o‘quvchilarning 
bo‘sh vaqtini to‘g‘ri tashkil etgan bo‘lsa, ota-onalar farzandlari taqdiriga e’tiborsiz bo‘lmasa, o‘sha yerda 
qonunbuzarliklar juda kam sodir etiladi.

Oila hamda o‘quv-tarbiya muassasasi nazoratidan chetda qolish yoshlarda beboshlik hissini yuzaga 
keltiradi. Ular nima qilsam ham javobgar bo‘lmas ekanman, degan xulosaga keladi. Voyaga yetmaganlar 
huquqbuzarliklarining oldini olishning zamonaviy sharoitida asosiy diqqat-e’tibor ular tomonidan sodir etiladigan 
huquqbuzarliklarning oldini oluvchi dastlabki profilaktika masalalariga qaratilgan bo‘lishi kerak.

I O‘smirlar bilan amalga oshiriladigan profilaktik choralar umumtarbiyaviy, jinoiy va qonuniy choralar 
ta’sirini birlashtiruvchi omil hisoblanadi. Voyaga yetmaganlar tomonidan sodir etiladigan huquqbuzarliklarning 
oldini olishning bosh mezoni shaxsning yoshligidan to‘g‘ri tarbiyalashni ta’minlashdan va undagi ayrim salbiy 
ko‘rinishlarni o‘z vaqtida to‘g‘rilab, sodir etilishi mumkin bo‘lgan huquqbuzarliklarning oldini olishdan iboratdir.

Hozirgi paytda voyaga yetmaganlar tomonidan sodir etiladigan huquqbuzarliklarning oldini olish dolzarb 
muammolardan biridir. Chunki kelajakning davomchilari aynan o‘sib kelayotgan yosh avloddir. Aynan ular 
davlatning kelajagini belgilaydi. Yosh avlod vakillari o‘rtasida jinoyatchilik va huquqbuzarliklarning oldini olish 
uchun, avvalo, ularning kelib chiqish sabablarini aniqlash va bartaraf etish maqsadga muvofiqdir. Buni amalga 
oshirish uchun ichki ishlar organlari joylarda umumiy profilaktikadan unumli foydalanishi va yoshlar tarbiyasiga 
bevosita mas’ul shaxslar hamda tashkilotlar bilan o‘zaro hamkorlikni yaxshi yo‘lga qo‘yishi ijobiy natijalar beradi.

Mamlakatimizda tinchlik, osoyishtalik va farovonlikni yanada mustahkamlashning muhim sharti sifatida 
oilalarda sog‘lom ma’naviy muhitni, xususan, o‘zaro hurmat-ehtirom, er-xotin o‘rtasida, ota-onalar bilan 
farzandlar, qaynona-kelin o‘rtasida, qo‘ni-qo‘shnilar o‘rtasida mehr-oqibat ruhini yaratish, qiz bolalarni — bo‘lajak 
onalarni — jismonan sog‘lom va intellektual rivojlangan tarzda shakllantirish, ularning akademik liseylar va 
kasb-hunar kollejlarida albatta ta’lim olishini, zamonaviy bilimlar va kasb-hunarlarga ega bo‘lishlarini ta’minlash, 
ularning hayotda munosib o‘rinni egallashlarida, kelajakda sog‘lom va mustahkam oila qurishlarida asosiy shart 
hisoblanmish mustahkam hayotiy pozisiyani va mustaqil fikrlashni shakllantirish yoshlarni hayotga qiziqishini 
orttirib, komil inson bo‘lishlariga yordam beradi.

Mamlakatimiz oldida turgan ulkan maqsadlarga erishish Vatanimiz kelajagi, birinchi navbatda yoshlarimizga, 
ularning har tomonlama barkamol insonlar bo‘lib voyaga yetishiga bog‘liqdir. Bugungi kunda respublikamiz 
aholisining yarmidan ko‘prog‘ini yoshlar tashkil qiladi.

Shuning uchun Respublikamizda yoshlarning huquq va erkinliklari, qonuniy manfaatlarini respublikamiz 
ijtimoiy-siyosiy hayotidagi faol ishtirokini ta’minlash bo‘yicha ulkan ishlar amalga oshirildi. Buning natijasida 
mamlakatimizda barkamol avlod kamol topmoqda.

Barcha sohalarda iqtidorli yoshlarimiz o‘z bilim va mahoratlarini ko‘rsatib, ijtimoiy maqomga ega bo‘lib 
bormoqdalar. Yoshlarning ta’lim-tarbiya olishlari, jamiyatda o‘z mavqyeiga ega bo‘lishlari, muvaffaqiyatlarga 
erishishlari yo‘lida Respublikamiz hukumati tomonidan zarur shart-sharoitlar yaratilmoqda. Kasb-hunar 
kollejlari bitiruvchilarining, avvalo qizlarning ish bilan bandligini ta’minlash chora-tadbirlarini amalga oshirish, 
o‘z biznesini yo‘lga qo‘yish ishtiyoqidagi yoshlarga imtiyozli kreditlar, yosh oilalarga uy-joy sotib olish va qurish 
uchun ipoteka kreditlari, uzoq muddat foydalaniladigan tovarlar xarid qilish uchun iste’mol kreditlari ajratish 
ishlarini yanada kengaytirilmoqda. Har tomonlama sog‘lom bolani shakllantirishda ta’lim tizimining rolini 
kuchaytirish, maktabgacha ta’lim muassasalari tarmog‘ini yanada rivojlantirish, boshlang‘ich ta’limning yuqori 
sifatini ta’minlab, ilg‘or pedagogika va axborot-kommunikasiya texnologiyalarini amaliyotga keng joriy etgan 
holda bolalarni maktabga tayyorlash darajasini tubdan oshirish, sog‘lom turmush tarzini keng targ‘ib qilish 
tadbirlarini amalga oshirish zarur.

Shaxs tarbiyasi bilan faqat tarbiya va o‘quv muassasalari shug‘ullanishi kerak degan fikrga kelish 
noto‘g‘ridir, asosiy tarbiya avvalo oilada beriladi. Mamlakatimizda tinchlik, osoyishtalik va farovonlikni yanada 
mustahkamlashning muhim sharti sifatida oilalarda sog‘lom ma’naviy muhitni, xususan, o‘zaro hurmat-ehtirom, 
er-xotin o‘rtasida, ota-onalar bilan farzandlar, qaynona-kelin o‘rtasida, qo‘ni-qo‘shnilar o‘rtasida mehr-oqibat 
ruhini yaratishdan iborat.

X U L O S A  V A  T A K L I F L A R
Huquqbuzarlik sodir etgan shaxslarni javobgarlikka tortish yoki jazo choralarini kuchaytirish bilan 

jinoyatchilikni butunlay bartaraf etib bo‘lmaydi. Eng muhimi yoshlarning bilim olishi, mehnat qilishi bilan bog‘liq 
muammolarni ijobiy hal etishi, huquqiy, pedagogik va psixologik tarbiyani kuchaytirish yo‘li bilan ko‘zlagan 
maqsadimizga erishishimiz mumkin. 

Huqbuzarlik va jinoyat sodir etishga moyilligi yuqori va jinoyat sodir etayotganlarning aksariyatini kuzatadigan 
bo‘lsak yolg‘iz onalar yoki yolg‘iz otalar tomonidan tarbiya qilinayotgan voyaga yetmaganlar tomonidan kelib 
chiqmoqda. Ularni tarbiyasida ota, eng asosiysi onaning o‘rni yaqqol sezilib turadi. Ota va onalar tomonidan 
ijtimoiylashish vaqtida o‘zini o‘rnini topishi uchun kerak bo‘ladigan xulq-atvorining ijobiy omillari yo‘qligi ko‘rinib 
turadi. Shuning uchun jamiyatda oilalarni mustahkamlash farzandlarni barkamol qilib tarbiyalash davlat va 
jamiyatdagi qonunlarga hurmat ruhida tarbiyalashda hamkorlikni yo‘lga qo‘yish muhim hisoblanadi. 

